Sanarwa Kan Rahoton ‘Yancin Gudanar da Harkokin Addini a
Duniya, na Shekarar 2017

NIJERIYA

TAKAITACCEN BAYANI

Tsarin Mulki ya haramta wa gwamnatocin tarayyar da jihohi, daukar wani addini,
ya zama na gwamnati, ya kuma haramta nunin bambancin addini, ya kuma tanadi
wani ’yanci ga kowa, na ya zaba, ko ya gudanar, ko ya yada, ko kuma ya canja
addininsa. Kungiyoyin ‘yancin bil adama, na ci gaba da bayar da rahoto kan irin
gazawar da gwamnatin tarayya ke nunawa, na rigakafi, da kuma kwantarwa, ko
kuma mayar da martini kan duk wata tarzomar da ta shafi Kungiyoyin addinai,
musamman a arewa maso gabashi da kuma tsakiyar Kasa. A cikin watan
Nuwamba, ‘yan sanda, a Jihar Kano, sun harba barkonon tsohuwa da harsasai, kan
‘Yan Kungiyar Islama, ta Nijeriya, (IMN), inda mutane uku suka mutu, a lokacin
jerin-gwanon Ashura. Gwamnati na ci gaba da tsare shugaban Kungiyar ta IMN,
wadda ita ce babbar Kungiyar mabiya addinin Shia, da kuma hana ta gudanar da
harkoki, ko walwala, da ‘yancin Kungiyar, da wakilanta. Babu wani rahoto na
yawan sojojin da suke da hannu, a yamutsin watan Disambar shekarar 2015, da aka
yi, tsakanin soja da wakilan Kungiyar ta IMN, wanda, a cewar rahoton gwamnatin
Jihar Kaduna, da rahotanni daga sauran masu lura da al’amurra, na sauran
Kungiyoyi, rayukan wakilan Kungiyar ta IMN, aKalla, 348, da kuma wani soja
daya, suka salwanta, inda aka bizne wakilan na Kungiyar ta IMN, a cikin kabari
guda. Wani batun da aka jingine, a jihar ta Kaduna, zai bukaci kowane mai wa’azi
da ya samu lasisin wa’azi, ko kuma a ci shi tarar, ko kuma daurin shekaru biyu, ko
duka. Kundin batun ya kawo kace-nace, tsakanin Kungiyoyin musulmi da Kkirista,
wadanda suka nuna cewa, wannan wani mataki ne, da zai kai gwamnati ga fadada
hani ga Kungiyoyin addinai, da ma harkokin addini. Wakilin Kananan kabilun dake
yankin, sun ce, dokokin gwamnatin jiha da Kananan hukumomi, na ci gba da nuna
bambanci a kansu, ciki har da taKaita ‘yancinsu, na bayyana ra’ayoyinsu, da na
gudanar da taro, da kuma samun aikin gwamnati.

Kungiyar ‘yan ta’adda, ta Boko Haram, da sauran karsashin Kungiyar Islama, ta
Yammancin Afrika, (ISIS-WA), na ci gaba da kai hare-hare, da kashe dimbin
jama’a, da kuma harin farar hula. Kungiyar Nigeria Watch, ta Kiyasta cewa,
harkokin Kungiyoyin na Boko Haram da ISIS-WA, sun yi sanadiyyar mutuwar
mutane dubu daya da 794, a cikin shekarar, ciki har da wakilan wadansu
Kungiyoyi biyu, al’amarin da ya rage yawan mace-macen, daga dubu biyu da 900,



na shekarar 2016. A cewar rahotannin kafofin watsa labaru, a cikin watan
Satumba, wakilan Kungiyar Boko Haram, sun kashe Babban Liman Ustaz Goni
Bukar Tabare, da wadansu mutane hudu, a garin Magumeri, na Jihar Borno.

Akwai wadansu ‘yan kashe-kashen, da sauran tayar da tarzomar da masu kula da
al’amurra suka bayyana duk saboda da addini ne, kodayake, sun ce, akwai sauran
abubuwan dake haddasa hakan, ciki har da kabilanci, da cin hanci da rashawa, da
aikata laifuka, da tashin hankula, game da ‘yancin kiwon dabbobi. A Jihar Kaduna,
an samu tashe-tashen hankula, musamman, tsakanin kiristoci, manoma, daga
kabilu, da dama, da kuma mafi yawan musulmi Fulani, makiyaya, a cikin watannin
Janairu, da Fabrairu, da kuma Yuli, wadanda suka yi sanadiyyar mutuwar mutane
da dama. A rikicin kabilun Mambilla, dake Jihar Taraba, na watan Yuni, an kai
hari ga sansanonin Fulani makiyaya, ina aka kashe dimbin jama’a. A watan
Satumba, makiyaya, Fulani, sun kai hari a wadansu Kauyukan dake Jihar Filato,
inda aka kashe mutane 19.

Jami’an ofishin jakadanci, sun sadu da Mataimakin Shugaban Kasa, Yemi
Osinbajo, da gwamnonin jihohi, da shugabannin Majalisar Kasa, da sauran manyan
jami’an gwamnatocin tarayya da jihohi, domin tantauna ‘yancin gudanar da addini,
da haKuri da juna, da kuma taimaka ma su, wajen magance duk wata tarzoma
tsakanin mabiya addinai, da ma gurfanar da duk wanda ya tayar da hankali. A
wadansu tarurrukan da shugabanin Kungiyoyin Kiristoci ta Nijeriya, (CAN), da na
Jama’atu Nasril Islam, wadda ita ce rumfar Kungiyoyin Musulunci, na Kasa, domin
tantauna ‘yancin gudanar da addini, sai kuma jami’an ofishin jakadancin sun
tabbatar da taimakon Kasar Amirka, bisa duk wani KoKari, na yaKar Kungiyoyin
Boko Haram da ISIS-WA, da KoKrin sake fasalin yadda za a inganta dangantaka,
tsakanin kiristoci da musulmi, a dukan fadin Kasa. A watan Afrilu, ofishin
jakadanci ya kira wani babban taron da ya hada dukan makiyaya, da manoma, daga
jihohi 16, suka kuma tantauna, kan irin abubuwan dake haddasa tashin hankali, ciki
har da na addini.

SASHE NA I. RARRABUWAR ADDINI

Gwamnatin Kasar Amirka, ta Kiyasta yawan jama’a, ya zuwa miliyan 190, da dubu
600, (a Kiyasin watan Yulin shekarar 2017). A sifiyon shekarar 2012, da Cibiyar
Majalisar Harkokin Addini da Rayuwar Al’umma, ta Pew Research Center, ta
gudanar, an Kiyasta yawan Kkiristoci, ya zuwa kashi 49.3, cikin 100, da kashi 48.8,
na musulmi, yayinda sauran kashi biyun, suna sauran addinai ne, ko ba su da
addini. Mutane da dama, suna hada addinin gargajiya da musulunci ko kiristanci.
A shekara 2010, rahoton na cibiyar Pew, ya gano cewa, kashi 38, cikin 100,



yawan Musulmi, ‘yan Sunni ne, sai kuma kashi 12, cikin 1100, na mabiya addinin
Shia, yayinda sauran suka Ki amsawa, ko alaKanta kansu da “wani abin,” (kashi 5,
cikin 100), ko “Musulmai Kawai,” (kashi 42, cikin 100). Daga cikin mabiya Sunni,
da dama, Sufaye ne, ciki har da na Tijaniyah da Qadiriyyah. Akwai kuma ‘yan
Izala. (Salafi), da ba su da yawa, sai kuma wadansu, ‘yan kadan dake Ahmadiyya.
Kungiyoyin kirista, sun hada da na masu wa’azi, evangelicals, da na Roman
Catholic, da na Anglican, da Pentecostals, da Baptists, da Methodists, da
Presbyterians, na na Mujami’ar Jesus Christ of Latter-day Saints, (Mormons), da
kuma na Jehovah. Sauran Kungiyoyin sun hada da na Yahudanci, da Bahais, da
kuma wadansu, wadanda ba su bin kowane addini.

Akwai kabilun Hausa-Fulani da Kanuri, dake bin addinin musulunci, a mafi yawan
wuraren dake jihohin arewa. Da yawa kuma kiristoci ne, ciki har da kabilun na
Hausa-Fulani da kuma Kanuri, wanda suke zaune a arewa, da kuma kiristoci da
musulmin dake zaune, aKalla, kan-kankan, da juna, a bangaren tsakiyar Kasa, da
kuma jihohin kudu maso yamma, cikinsu har da Lagos, inda kabilar Yoruba take,
wadanda mafi yawansu musulmai ne, da kiristoci. A kudu maso gabas, inda ke da
kabilar Igbo, akwai mabiya darikun Catholic, da Anglican, da kuma Methodists,
wadanda suka fi yawa. A yankin Niger Delta, inda ke da mafi yawan kabilun
Ogoni da [jaw, an fi samun kiristoci, da yawa, sai kuma ‘yan tsirarun dake bin
addinin musulunci. Kiristocin dake bin darikar Evangelical sai Kara yawa suke yi,
a yankunan tsakiya da kudanci. ‘Yan Ahmadiyya, har yanzu, ba su da yawa, a
garuruwa da dama, ciki har da biranen Lagos da Abuja.

SASHE NA II. MATSAYIN GWAMNATI GAME DA MARTABA ‘YANCIN
GUDANAR DA ADDINI

Kundin Dokoki

Tsarin Mulki ya tanadi cewa, ba gwamnatin tarayya ba, hatta gwamnatin jiha ba su
da ikon da za su tabbatar da wani addini, na gwamnati, ya kuma haramta nuna
bambanci game da duk wani abinda ya shafi addini. Ya kuma tanadi ‘yancin
tunani, da aKida da addini, ciki har da ‘yancin canja addini, da kuma tsarawa da
kuma yayata addini, “a aikace, da koyarwa, da yi, da kuma kulawa,” muddin
wannan ‘yancin ya yi daidai da sha’awar karewa, da tsarewa, da bayar da umurni,
da koyar da da’a, ko kiwon lafiya, da kuma kare ‘yancin wadansu. Tsarin Mulki ya
kuma bayyana cewa, alhakin jiha ne, ta taimaka wa auratayya, a tsakanin mabiya
addinai, dabam daban, da kuma tallafa wa kakkafa Kungiyoyin da suka Kunshi
dukan addinai, da kuma inganta “hadin kan Kasa.” Ya kuma haramta wa jam’iyyun



siyasa da su taKaita rajistar magoya baya, bisa ga bambancin addini, ko yin amfani
da wani sunan da yake da alaka da addinin.

Tsarin Mulkin ya tanadi da a kafa kotunan, a rukunin jiha, na shari’o’in al’adu da
gargajiya, wadanda aka saba yin amfani da su, tun lokacin zamunna. Ya kuma lura,
musamman, da kotunan shari’ar musulunci, a kowace jihar dake da bukata, da
kuma gudanar a harkokin shari’ar dabam da dokoki shari’a, irin na aure, da gado,
da sauran al’amurran iyali, a inda dukan masu shari’ar musulmi ne. kotunan
Shari’a kan saurari shari’o’in aikata laifuka, a jithohin arewa 12. Dokokin jihar da
ake amfani da tsarin shari’a sun sha bamban, amma, aKalla, jihar daya, watau Jihar
Zamfara, na da bukatar gudanar da dukan hukunce-hukuncen da za a saurari
Kararrakin da musulmai suka kai, a gaban kotunan. A cewar dokokin na jiha,
kotunan shari’a na iya yanke hukunce-hukunce, bisa ga sharuddan dokar zamani,
ta penal code, ciki har da laifukan da suka shafi Audood, (manyan laifukan dake da
hukunce-hukunce, a cikin AlKur’ani), da kuma yanke hukunce-hukunce, irin su
bulala, da yankan hannu, da kuma jefewa, har a mutu. Dokokin jiha sun bayyana
cewa, dukan wanda ba musulmi ba, yana da zabin da zai kai shari’arsa, ga kotunan
shari’a, idan akwai wata gardamar sasantawa, ko kuma aikata laifin da ya shafi
musulmai. Kotunan dokokin gargajiya ma na sauraren shari’o’in da ba na
musulmai ba, da musulman (a jihohin da suka da zabi), wadanda ba su son yin
amfani da kotunan shari’ar. Kotunan shari’a ba su da hurumin da za su tilasta wa
dukan wanda ba musulmi ba, da ya yi amfani da su. Dukan wanda aka saba wa, na
iya daukaka Kara, zuwa kotun daukaka Karar shari’a, har ya zuwa rukuni uku, na
daukaka Karar. A cewar tsarin mulkin, dukan hukuncin da kotun daukaka Kara ta
yanke, (wadda ita ce Kololuwar kotun shari’a), ana iya daukaka shi, ya zuwa Kotun
Daukaka Kasa ta Tarayya, wanda daga nan kuma sai Kotun Koli, kodayake ba a
taba samun haka ba.

An kafa hukumomin Hisbah, na jihohin Kano da Zamfara, domin su rika kula da
irin yadda za a yi biyayya ga dokokin musulunci, da ma gudanar da wa’azi, da
bayar da lasisi ga limamai, da kuma KoKarin warware duk wata takaddamar addini,
dake tsakanin musulmai, a wadannan jihohin. Jihohin Bauchi, da Borno, da
Katsina, da kuma Yobe, na da ma’aikatu, ko kuma ofisoshin dake kula da harkokin
addinan musulunci da kiristanci, wanda kowane na da irin na ta hurumin, yayinda
sauran gwamnonin jihohi, da dama, suke nada masu bayar da shawarwari, na
musamman, game da harkokin addinai.

Dangane da gina wuraren ibada, da bude guraben ajiyar kudade, da samun
rangwamen biyan haraji, ko kuma sanya hannu kan wata kwangila, dole ne
Kungiyoyin addinan, su yi rajista da Hukumar Rajistar Kamfanoni, a matsayin



amintattun kamfanoni, abinda ya shafi cika takardu, da bayar da sanarwar yin
hakan, ga jama’a, da wallafa kundin tsarin mulkin gudanar da harkokinsu, da jerin
sunayen amintattunsu, da ma biyan Naira dubu 20, (dolar Amirka 56), don yin
rajistar.

Gwamnatocin tarayya da jihohi, na da ikon da za su tilasta koyar da ilmin addinai,
a makarantu. Tsarin mulki ya bayyana cewa, makarantun na iya koyar da ilmin
addinan, ko su halarci duk wani bikin addini, ko su gudanar da addininsu, ko da ba
na su ba ne. wadansu jami’ai, da shugabannin addinan, da dama, sun bayyana
cewa, daliban na da ‘yancin da za su roKi duk wani malami, da ya koyar da su
ilmin addini, koda kuwa ba na su ba ne. Tsarin mulkin, ya kuma ce, babu wani
addinin da za a hana koyar da dalibai addinin da jinsin al’'ummar wurin ke bi.

Jihohi, da dama, na da dokokin da kan bukaci bayar da lasisi ga masu wa’azi, da
wuraren gudanar da ibada, da kafa makarantun duk wani addinin da ya yi rajista. A
Jihar Katsina, akwai dokar da ta kafa hukumar dake da ikon bincikar kafa
makarantun addinin musulunci, da masu wa’azi, da masallatai, ciki har da bayar da
izni, da dage gudanar da harkoki, da kuma dauri ko tara ga wanda ya karya dokar.
Dokar ta Katsina, ta tanadi hukuncin daurin shekaru daya zuwa biyar, ko kuma
tarar Naira dubu 500, (dolar Amirka 1,400), ko kuma duka, ga duk wanda ke
gudanar da wata harka, ba tare da lasisi ba.

Kasa kuma na daga cikin Kasashen da suka sanya hannu ga sharuddan Yarjejeniyar
Bayar da ‘Yanci da Shiga Siyasa ga Bil Adama, ta Duniya.

Harkokin Gwamnati

TaKaitaccen Bayani. A watan Nuwamba, ‘yan sanda, a Jihar Kano, sun harba
barkonon tsohuwa, da harsasai, inda suka kashe wakilai, uku, na Kungiyar IMN, a
lokacin jerin-gwanon Ashura. Gwamnati na ci gaba da tsare Sheikh Ibraheem El-
Zakzaky, shugaban Kungiyar ta IMN, wadda ita ce ta fi girma, a Kungiyoyin
addinin Shia, a Kasar, duk da umurnin da kotu ta bayar, na da a sake shi, a ranar 15,
ga watan Janairu. Babu wani rahoto kan dora laifi kan wani sojan dangane da
rikicin da ya faru, a tsakanin sojoji da wakilan Kungiyar ta IMN, a watan Disambar
shekarar 2015, wanda, a cewar rahoton gwamnatin Jihar Kaduna, aKalla, wakilan
Kungiyar ta IMN, 348, da soja daya, suka mutu, aka kuma bizne su, a wani katafen
kabari. An bayar da rahoton wadansu Kungiyoyin mabiya addinin kirista ba su
samun kariyar gwamnati, a mujami’u, da kuma al’'ummar kiristoci, musamman, a
yankunan tsakiya da kuma arewa. Sun bayar da rahoton nunin bambanci, wajen
samun filayen da za su gina mujami’u, da kuma guraben shiga jami’o’i, a arewa.



Musulman dake zaune a inda mabiya addinin kirista suka fi yawa, sun bayar da
rahoton gwamnati na danne masu hakKi, kamar na mata su rika sanya hijabi. Akan
kuma samu tashe-tashen hankula, tsakanin kabilun da ake kira baki, wadanda, mafi
yawa, musulmi ne, da tsofaffin zama, ko ‘yan Kasa, wadanda Kkiristoci ne, inda
Kungiyoyin suka yi zargin gwamnatin tarayya da yin biris da al’amarin. Har yanzu
kuma, an mayar da tashi hankali, tsakanin manoma da makiyaya, tamkar tashin
hankalin baKi da ‘yan gari, tunda manoman ba su daukar makiyayan a matsayin
‘yan gari. Bambancin dake tsakanin ‘yan garin da baKin bai wuce addini ba,
kazalika sai kabilanci da kuma talauci. Gwamnatocin jihohi kan bayar da fifiko,
alal misali, wajen samun ilmi da aiki, ga ‘yan gari, maimakon baKi.

A cewar wadansu rahotanni, a ranar 5, ga watan Nuwamba, ‘yan sanda, a Jihar
Kano, sun harba barkonon tsohuwa, da harsasai, inda suka kashe wakilan Kungiyar
IMN, su uku, a lokacin jerin-gwanon bikin Ashura. ‘Yan sandan suk kame kuma
mutane 10. Mai magana da yawun rundunar ‘yan sanda, ya bayyana cewa Kungiyar
ta IMN, ta yi watsi ne da umurnin ‘yan sanda, da ya haramta duk wani jergin-
gwano.

Gwamnati, ta bayyana, a fili, cewa, za ta ci gaba da riKe shugaban Kungiyar ta
IMN, Sheikh Zakzaky, da manyan limaman addinin Shia, saboda abinda ta kira
“kare lafiyarsu,” har sai an yanke hukuncin daukaka Karar shari’ar Babbar Kotun
Abuja, ta watan Disambar shekarar 2016, da ta ce, dole, gwamnati ta sake shi. A
Karshen wannan shekarar, dai Zakzaky yana gidan yari. Har ila yau, kotun ta yanke
hukuncin, dole, gwamnati ta ba shi gida, da kuma biya shi, da matarsa, diyyar
Naira miliyan 25, (dolar Amirka dubu 69, da 600), ya zuwa 15 ga watan Janairu;
amma, har ya zuwa Karshen shekarar, babu abinda ya biyo baya.

Babu wani rahoto game da dora alhaki kan wani soja, dangane da rikicin watan
Disambar shekarar 2015, tsakanin soja da wakilan Kungiyar ta IMN, wanda, a
cewar rahoton gwamnatin Jihar Kaduna, wakilan Kungiyar IMN, 348, da wani soja,
suka mutu. Tun kuma watan na Disambar shekarar 2015, akwai dimbin wakilan
Kungiyar ta IMN, dake tsare, wadanda ake tuhuma da kashe wani soja. A watan
Agusta, MuKkaddashin Shugaban Kasa, Osinbajo, ya bayyana kafa Huukumar
Bincike ta Shugaban Kasa, da za ta yi gaskiya, wajen binciko laifukan cin
mutuncin ‘yancin bil adamar da sojoji suka yi. A ranar 17, ga watan Agusta,
Kungiyar ta IMN, ta bayyana, a fili cewa za ta Kaurace wa hukumar, domin tana
tababar ba za a yi adalci ba. Masu lura da al’amurra, na waje ma, sun nuna
damuwarsu, game da rashin tabbatar da gaskiya, da kuma Kunbiya-Kungiyar
hukumar. Ya zuwa Karshen shekara, ba a bayyana sakamakon binciken hukumar
ba.



A cewar rahotannin wata kafar watsa labaru, Runduna ta 23, ta Sojojin Nijeriya
dake garin Yola, na Jihar Adamawa, ta fara wani binciken tarwatsa wani taron
ibadar mujami’ar Assemblies of God, a watan Maris, da wadanda ake zargin sojoji
ne, da ba su dauke da sunaye, a cikin kayan sarki, suka yi. Kafar labarun ta ce
dama mujami’ar na fama da rikicin shugabanci, inda ake zargin daya daga cikin
shugabannin ne, ya yi jagorancin sojojin, suka shiga mujami’ar, suka sace
limaminta. Mai magana da yawun sojoji, ya bayyana cewa, su ba su aike da wani
soja ba, zuwa mujami’ar, kuma za su bincika idan har wadanda suka kai harin,
$0joj1 ne, na gaske.

Kungiyoyin musulmi da kiristoci sun ce, ba a yin adalci wajen shari’ar duk wani
rikicin da suka yi, kuma ba su samun cikakken tsaro, daga hukumomin tarayya, da
jihohi, da Kananan hukumomi, musamman, a yankin tsakiya, inda aka dade ana
tabta rikici, tsakanin Hausawa da Fulani, musulmai, da kuma kabilun kiristoci. A
wani rikicin, tsakanin kiristoci, manoma, da makiyaya, musulmai, makiyayan sun
bayyana cewa, ba a y1 ma su adalci ba, a duk lokacin da aka kashe wakilansu, ko
manoman suka sace masu shanu, inda suka ce, abinda ke sanya suke mayar da
martini ke nan. Manoman sun bayyana cewa, jami’an tsaro ba su tsoma baki, a duk
lokacin da makiyayan suka kai wani hari, a wani Kauye.

Akwai wani batun da aka jingine, a Jihar Kaduna, wanda ya bukaci dukan masu
wa’azi su samu lasisi, ko kuma su fuskanci daurin shekaru biyu, ko tara. An
gabatar da batun ne, a majalisar dokokin jihar, a shekarar 2016, amma, har ya zuwa
Karshen shekara ba a ce komai ba. MuKaddashin Gwamnan Jihar Kaduna,
Barnabas Bala, ya ce, an fito da batun ne, domin a kare jihar daga tsauraran
ra’ayoyin addini, da kuma Kiyayya. Batun zai kuma haramta sanya faya-fayen
wa’azi, a wadansu lokutta da wurare, kazalika da haramta yin amfani da
“munanan’ kalamai, wanda ba a yi cikakken bayani ba. Gabatar da batun, ya janyo
kace-nace, tsakanin Kungiyoyin musulmi da kirista, wadanda suka ji tsoron irin
wadannan matakai, na iya kai wa ga haramci ga Kungiyoyin addinai, da harkokin
addini, gaba daya.

Kafofin watsa labaru kan bayar da rahoton shugabannin kirista da Kungiyoyinsu,
na zargin wadansu shugabannin arewa, dake gwamnatin tarayya, na ta KoKarin
ganin sun mayar da Kasar ta musulunci. A watan Satumba, Kungiyar Caritas, ta
bayyana cewa akwai wani batu, na taKaita harkokin Kungiyoyi masu zaman kansu,
(NGOs), wanda zai bai wa gwamnatin tarayya damar ta takaita harkokin mujami’u,
da suka yi rajista, a matsayin kamfanoni, don haka, za su fada cikin rukunin
Kungiyoyin na NGO, don haka, gwamnati na iya bincikar ayyukansu, domin ganin
sun inganta musulunci. Wakilan Majalisar Kasa, wanda ya gabatar da batun, ya



mayar da martanin cewa, an gabatar da ta batun ne, domin yin adalci da tabbatar da
gaskiya, ta hanyar da Kungiyoyin na NGOs ke tattara da kuma yin amfani da
kudade, ya kuma ce batun ba zai shafi masallatai da mujami’u ba. Har ila yau, a
watan Satumbar, Kungiyar CAN ta bayar da rahoton cewa, shirin gwamnatin
tarayya, na sanya hannu kan yarjejeniyar Sukuk, wata shaidar bayar da kudaden
Musulunci, ya saba wa tsarin mulkin Kasa, kuma wani KoKari ne, na mayar da
Kasa, a KarKashin addinin musulunci. Ministan harkokin watsa labaru, ya mayar da
martanin cewa, yarjejeniyar ta Sukuk, tamkar inshore ce, ta samun kudade, kuma
bambancin yarjejeniyar ta Sukuk, da sauran yarjejeniya ita ce, ba a biyan kudin
ruwa, a yarjejeniyar Sukuk.

A watan Disamba, gidajen rediyon BBC, da sauran kafofin watsa labaru, sun bayra
da rahoto game da Amasa Firdaus, wata yarinyar da ta sauke karatun digiri, na
zama lauya, a Jami’ar Ilorin, amma, aka hana ta shiga bikin inda ake “tabbatar da
matsayin lauya,” saboda tana sanye da hijabi, abinda makarantar tabbatar da
lauyoyin ta ce, ya saba wa dokokin sanya kayayyakinsu.

Kungiyoyin kiristoci sun bayar da rahoton hukumomin jihohin arewa, na ci gaba
da hana, ‘yan tsiraru, iznin gina sababbin wuraren gudanar da addini, da fadadawa,
da kuma yin kwaskwarimar wadanda ake da su, ko kuma sake ginin da aka rushe.
Shugabannin kiristoci, a Adamawa sun yi kukan cewa, kiristocin garin Yola, dake
Jihar Adamawa, sun kasa samun iznin sayen filin da za su giggina mujami’u. sun
ce, amma, kiristocin sun giggina mujami’un, amma, gwamnati na iya rushe su,
kamar irin abinda ya faru, a Jihar Jigawa. A watan Janairu ne, gwamnatin Jihar
Jigawa, ta rushe mujami’un Mujami’ar Redeemed Christian Church of God, da na
Lord Chosen God, dake birnin Dutse. Gwamnatin jihar ta ce, an gina mujami’un
ne, ba bisa Ka’ida ba, kuma an umurce su, har sau uku, da su dakatar da aiki.
Kungiyar ta CAN, ta ce, mujami’un ba su samu wata sanarwa daga gwamnati ba,
dangane da iznin yin gini. A watan Afrilu, a Jihar Ekiti, an bayar da rahoton
gwamnatin jiha na shirin rushe masallacin dake babban birnin jihar, na Ado Ekiti.
Bayan da aka yi bore, sai gwamna da shugabannin musulmin jihar suka cimma
wata yarjejeniya, sai gwamnati ta bar masallacin, duk da ba su da takardar iznin
gini.

Hukumar Hisbah na ci gaba da kame mabarata da karuwai, da kuma faffasa
kwalaben giya. Babu wani rahoton tilasta wa duk wani kirista yin amfani da kotun
shari’ar musulunci.

Kungiyoyin musulmi da kirista, na ci gaba da bayar da rahoton cewa, wadansu
shugabannin jami’o’in gwamnati, da makarantun koyon sana’o’in dake jihohi da



dama, na Kin bayar da guraben koyon ilmi ga wadansu, ko su jinkirta bayar da
takardun shaidar kammala karatun digiri, da lasisin gudanar da harkokin addini, ko
kuma takardar kasancewa dan jiha. Alal misali, a Jihar Borno, shugabannin
kiristoci sun ce, da wuya kirista ya samu gurbin Karo ilmi, a Jami’ar Maiduguri,
musamman, a fannin koyon aikin likita, da na injiniya, yayinda fiye da kashi 90,
cikin 100, na daliban duk musulmi ne. Har ila yau, sun bayyana cewa, ba a bai wa
kiristoci kososhin koyon addininsu, a makarantun dake Maiduguri da arewacin
Jihar borno, sai dai musulmi. Shugabannin musulmi, a garin Jos, na Jihar Plateau,
sun yi kukan Kananan hukumomin dake Plateau, na nuna bambanci ga musulmi,
mazauna wurin, dangane da abinda ya shafi sayen filaye, da shiga jami’o’i, da
damar samun aiki. A cewar kiristocin da musulmin da ma Kungiyoyin NGOs, irin
na Kungiyar Fafitikar HakKin Dan Adam (Human Rights Watch), al’amarin na da
alaKa da rikicin wanene dan Kasa, a Kasar, a inda gwamnatin jiha ke bayar da
abubuwan jin dadin rayuwa, irin su garabasar gwamnati, ga wadansu kabilun da
ake kira ‘yan Kasa, na wata jiha, da kuma bambanta su daga sauran kabilun da ake
kira, baKi, koda kuwa iyalansu, da kakanninsu nan aka haife su. A wadansu
jihohin, musamman, a yankin Middle Belt, bambancin tsakanin kiristocin da
musulmin bai wuce game da addini ba, kazalika da kabilanci da kuma talauci.

A watan Fabrairu, gwamnatin Jihar Kwara, ta kira wani babban taro, na duniya,
game da harkokin tsaro da kuma zaman lumana, wanda ya hada har da
shugabannin musulmi da kiristoci. A lokacin jawabinsa, Sultan na Sokoto, Sa’ad
Abubakar, wanda shine shugaban Musulmin Nijeriya, ya ce “Ubangiji bai yi
kuskure ba, lokacin da ya halicci ‘yan Nijeriya, ya kuma hada su a wuri guda.
Dole, mu fahimci haka, kuma dukanmu, wadanda ke iKirarin Kkiristanci da
musulunci, suna da jagoranci, ya-Allah, a AlKur’ani ko a Bible. A wadannan
manyan addinai, biyu, babu inda aka bayar da damar da a kashe duk wani bawan
Allah.” A watan Yuli, fiye da mutane 480, ciki har da Rundunar Wucin-gadi ta
Soja, da jami’an Kananan hukumomi, da shugabannin Kungiyoyin Kiristoci da
musulmi, suka hadu, a garin Kafanchan, domin tantauna tabbatar da zaman lafiya,
a yankin, da kuma magance duk wani Korafin wadanda aka cutar, a tashin hankalin
kabilanci. A watan Janairu, gwamnatocin jihohin Nasarawa da Benue, sun hada
hannu, domin tabbatar da zaman lafiya, tsakanin mafi yawan musulmi, makiyaya,
da mafi yawan kiristoci, manoma, dake garin Agatu, na Jihar Benue, bayan wani
harin da makiyaya suka kai wa kiristoci, a watan Janairun shekarar 2016, inda
mutane fiye da 300 suka mutu.

A cewar rahotannin manema labarai, a watan Afrilu, Shugaban Majalisar Dattijai,
Bukola Saraki ya bayyana cewa: “....dukan dokar da za mu zartas a nan, za ta



mutunta duk wani tunanin mutane game da addininsu. Ba za mu wani abu ba, da
zai saba wa hakan, ta kowane fanni.”

Cin Mutuncin Da Sojojin Ketare da ‘Yan Kazaginsu Ke Yi

Kungiyar nan da Kasar Amirka ta zayyana a cikin Kungiyoyin ‘yan ta’adda, watau
Boko Haram, ta kasu gida biyu, a shekarar 2016, daya daga cikinta, ya yi mubayi’a
ga Kungiyar ISIS, inda ta kira kanta Kungiyar Islama dake Yammacin Afrika,
(ISIS-WA), a KarKashin jagorancin Abu Musab al Barnawi, da kuma dayar, a
KarKashin Abubakar Shekau, wadda ta rike sunanta, na Boko Haram, watau
Jama’atu Ahl as-Sunnah [i-Da’awati wal-Jihad (JASDJ). Mafi yawan mazauna da
kuma jami’an gwamnati, na kiran dukan Kungiyoyin da sunan Boko Haram.

Kungiyoyin na Boko Haram da ISIS-WA, na ci gaba da kai hare-hare a inda
mutane ke taruwa, da kan jami’an tsaro, dake jithohin Adamawa, da Borno, da kum
Yobe. Wadanda al’amarin ya fi shafa, sune wadanda suka Ki amincewa da dun
wani tunani da da’awar Kungioyin, ko wadanda ake tsammanin suke kare su daga
samun kudade. Akwai rahotannin kan ire-iren kashe-kashen da Kungiyar Boko
Haram ke yi wa farar hula. A ranar 21, ga watan Nuwamba, Kungiyar ta Boko
Haram, ta saka bom, a wani masallacin dake garin Mubi, na Jihar Adamawa, inda
ta kashe masallata har 50.

Yayinda kuma Kungiyar ta Boko Haram, ba ta sauran katabus, akan irin yankunan
da ta taba mamayewa, Kungiyoyin ta’addancin, biyu, na ta KoKarin kutsa kai cikin
yankunan karkara, da kai hare-hare kan farar hula da sojoji, a dukan fadin Arewa
maso Gabas. A ranar 25 ga watan Nuwamba, Kungiyar ISIS-WA, ta kai hari a
garin Magumeri, dake Karamar Hukumar Magumeri, na Jihar Borno, amma,
jami’an tsaro sun fatattake su. Daga irin wadannan wuraren ne, Kungiyoyin ke kai
miyagun hare-hare, kan sansanonin sojoji, suke kuma kakkafa nakiyoyi, a kan
hanyoyi. A cewar wani Kiyasi, daga Kungiyar NGO ta Nigeria Watch, wadda ba ta
bambanta tsakanin Boko Haram da ISIS-WA ba, ta ce, a cikin shekarar, an kashe
‘yan ta’adda dubu daya da 794, ciki har da na Boko Haram, idan aka kamanta shi
da dubu biyu da 900, da aka kashe, a shekarar 2016. Reshen Majalisar Musulmi, ta
Jihar Adamawa, ta bayar da rahoton cewa Kungiyar Boko Haram ta kashe fiye da
musulmi dubu biyar da 247, tun shekarar 2013, a jihar ta Adamawa. A cewar
rahotannin, Kungiyar Boko Haram ta kuma kashe mabiya darikar Catholics fiye da
500, a Jihar Borno, tun lokacin da ta fara ta’addanci.

AKalla rabin daliban da Kungiyar ta Boko Haram ta sace daga Makarantar
Sakandaren Mata, ta Chibok, a shekarar 2014, har yanzu zuna hannunsu.



Gwamnati ta samu sa’ar tantauna sakin daliban 82, da aka sace, a watan Mayu, sai
kuma Karin 21, da aka saki, a cikin watan Oktobar 2016. A cewar rahotannin
kafofin watsa labaru, a watan na Satumba, Kungiyar ta Boko Haram ta kashe
Babban Liman Ustaz Goni Bukar Tabare, a wadansu mutane hudu, a garin
Magumeri, na Jihar Borno. Kungiyar CAN ta bayar da rahoton Kungiyar Boko
Haram ta rushe masu mujami’u fiye da 900, a yankin arewa maso gabas, tun
lokacin da aka ta’addancin.

SASHE NA III. MATSAYIN ALUMMA GA MARTABA ‘YANCIN
GUDANAR DA ADDINI

Takaitaccen bayan:. An yi kashe-kashe da tashe-tashen hankula, tsakanin wakilan
Kungiyoyin addinai. Mafi yawan kashe-kashen, a tsakanin manoma da makiyaya
ne, a yankin Middle Belt, inda kiristoci ne, mafi yawan masu noma, da kuma
sauran kabilu, da ma makiyaya, wadanda, mafi yawa Fulani ne, musulmi. Wannan
tashin hankalin ya hada da na bambancin addini, a cewar masu malamai da
masana, amma, akwai kuma na kabilanci da siyasa, da kuma Karuwar gasar
wawason dukiya, saboda irin yadda yawan jama’a ke Karuwa, sai kuma lalacewar
Kasa, da irin yadda jama’a ke Kaura, a sakamakon wani tashin hankali ko aikata
laifukan dake faruwa a arewa. Wadanda suka halarci wani taro, a watan Afrilu, sun
gano abubuwa 13, dake haddasa tashin hankulan, na makiyaya da manoma, suka
kuma bayar da shawarwarin kawo zaman lafiya. Daga cikin abubuwan dake tayar
da hankulan, akwai kurarin shugabannin addinai, da labarun Karya, na kafofin
watsa labaru, wadanda ke kawo rabuwar kai tsakanin addinan. Daga cikin mafitar
da suka bayar, har da Kara gudanar da tantaunawa, a tsakanin addinai, da kuma
bullo da shirye-shiryen wayar da kan jama’a. Kafofin watsa labaru sun bayar da
wani rahoton Korafin da wadansu Kungiyoyin Kkirista suka yi, na cewa shugabannin
arewaci sun shirya mayar da Kasar, Kasar musulunci. Alal misali, Kungiyar
Dattijan Kiristocin Kasa, sun bayar da wata sanarwar bayan taro, a watan Yuni,
inda suke gargadin game da wai jihad da “gagarumin” KoKarin mayar da Kasa, kan
turbar Islama. A wajen wani taron da Kungiyar CAN ta kira, shugabannin
kiristocin da suka halarci taron, a watan Nuwamba, sun yanke shawarar yin kira ga
Majalisar Kasa, da ta janye Kasar daga cikin Kungiyar Kasashen Musulmi, da
kuma sauran Kungiyoyin musulunci.Organization of Islamic Countries and other
Islamic organizations.

A ranar 22, ga watan Disamba, an zargi wadansu, wai makiyaya, Fulani, dauke da
makamai, da suka bude wuta kan wani taro, inda suka kashe mutane hudu, suka
jikkata 10, a Kauyen Nindem, na Jihar Kaduna. Amma, rahoton da Kungiyar
Fulanin dake kudancin Kaduna ta bayar, ya ce ba Fulani ba ne, suka kai wannan



harin, amma, mai yiwuwa rikici ne, a tsakanin kabilun dake Nindem. A ranar 24,
ga watan Disamba, an zargi wani Bafillace, makiyayi, da kai hari, a Kauyen
Ungwan Mailafiya, dake cikin Karamar Hukumar Jema’a, inda ya kashe mutane
shida. Kungiyar Fulani dai, ta ce mai yiwuwa, Bafillacen ya kai harin ne, a
Ungwan Mailafiya, saboda kashe masa da, da jama’ar wurin suka yi. Ya ce, har
yanzu, hukumomi na neman mutumin.

A ranar 21 ga watan Janairu, wani mutum, dauke da bindiga, ya yi harbi, a rugar
Fulani, a Karamar Hukumar Kaura, dake kudancin Kaduna, inda ya kashe wani
makiyaya, kai shekaru 13, mai suna Yahaya Musa. Wajen mayar da martini, a
ranar 20, ga watan Fabrairu, Fulani, makiyaya, sun kai hari, sun kuma kashe
mutane 31, a Kauyen. A wani harin kuma, a ranar, an zargi makiyaya, Fulani, da
kai hari a Kauyen Zunuruk, dake yankin, amma, mutanen garin suka kore su, inda
suka kashe wadanda suka kai harin. A ranar 21 ga watan Fabrairu, an yi artabu, a
tsakanin Hausawa, (mafi yawansu musulmi), da jama’ar Kanikon, na Kafanchan,
babban birnin kudancin Kaduna, lokacin da duka Kungiyoyin suka je dauko
gawawwaki, inda aka kashe mutane da dama, ciki har da ‘yan sanda biyu.
Wadansu mutanen kabilar ta Kanikon, sun yi zargin cewa, wadansu Hausawa ne,
suka je, domin daukar gawawwakin wadanda aka kashe, a rikicin na jiya. A ranar
22, ga watan Fabrairu, ‘yan sanda sun kai wata runduna, ta musamman, a yankin
da ake tashin hankalin.

A cewar rahotannin kafofin watsa labaru, a ranakun 12, da 15, ga watan Afrilu,
wadansu masu bauta, sun mutu, an kuma jikkata da dama, a Kauyen Asso, na Jihar
Kaduna, lokacin da wadansu Fulani, makiyaya, suka bude wuta a taron addini, na
bikin jajiberin Easter. Kafofin watsa labaru sun ce, wadanda suka kai harin, sun yi
kurarin za su dagula bikin na Easter.

Daga ranakun 17, zuwa 20, ga watan Yuni, kabilar Mambilla, mazauna Tsaunin
Mambilla, na Jihar Taraba, sun kai hari kan dimbin rugagen Fulanin dake kan
falalen tsaunin, inda suka kashe dimbin jama’a da daruruwan shanu. A ranar 21, ga
watan Yuni, MuKaddashin Shugaban Kasa, ya aike da rundunar sojoji, domin
kwantar da hankali. Dubban Fulanin dake zaune a falalen tsaunin na Mambilla, sun
arce zuwa maKkwabta, don samun mafaka, a Kasar Cameroon. A ranar 4 ga watan
Yuli, shugabannin Kungiyar CAN, da Majalisar Musulmin Nijeriya, sun sasanta
shugabannin kabilun biyu, a wani taron sasantawa, amma, shugabannin Fulani, sun
fice daga taron, suka kuma sha alwashin ba za su sake wani zama na tantauna ba,
har sai an gurfanar da wadanda aka samu da hannu ga hare-haren.



Daga ranarkun 15, zuwa 17, na watan Yuli, makiyaya, ‘yan kabilar Fulani, da
kabilar Kadara, dake zaune a yankin Kajuru, na Jihar Kaduna, sun yi artabun da
aka kashe Fulani 27, da kuma Kadara shida. Rahotannin kafofin watsa labaru, sun
ce, wani al’amari ne, da ya faru, kwana daya, kafin rikicin, ya haddasa matasan
Kadara suka kashe wani yaron Fulani, wanda suka ce wai mugun mai aikata laifi
ne, a yankin. An bayar da rahoton matasan Fulani sun dauki fansar da suka kashe
matasan Kadara, shida, wadanda aka yi zargin suke da hannu, a kisan. Dandanan
kuma, sai matasan na Kadara suka sake kai hari kan rugagen Fulani, suka Kone
masu bukkoki, suka kuma kashe, aKalla, Fulanis 17. Jami’an tsaro sun zo, domin
kwantar da hankali, amma, tafiyarsu ke da wuya, sai matasan na Kadara suka sake
kai wani harin kan rugagen Fulani, suka sake kashe mutane kamar 10.
MukKaddashin Shugaban Kasa, Yemi Osinbajo, ya bayar da umurnin da a Kara
yawan jami’an tsaro, a yankin.

A ranar 8, ga watan Satumba, makiyaya, Fulani, sun kai hari, a garin Bassa, na
Jihar Plateau, inda suka kashe ‘yan kabilar Irigwe 19, wadanda mafi yawansu
kiristoci ne, suka kuma ji wa biyar rauni. Kwamishinan ‘Yan Sanda na Jihar
Plateau, ya ce, harin wani martini ne, na kisan wani yaron Fulani, a ranar 3, ga
watan Agusta. Shugaba Muhammadu Buhari ya yi tir da wannan harin, kuma
gwamnati ta aike da sojoji, domin bayar da tsaro, ga yankin da abin ya shafa. A
ranaar 11, ga watan Satumba, sojoji sun fatattaki wani harin da Fulani, dauke da
bindigori suka kai, inda suka kashe biyar. A ranar 20, ga watan Nuwamba, ‘yan
kabilar Bachama, wadanda mafi yawansu kiristoci ne, sun kashe Fulani, fiye da 50,
a Karamar Hukumar Numan, ta Jihar Adamawa. Wadanda aka kashen mata ne, da
Kananan yara, a lokacin da aka kai harin, yayinda ko dai mazansu, ba su a gari, ko
kuma sun tafi kiwo. Sun kai harin ne, saboda wai wani, wanda ba san kowanene
ba, ya kashe wani manomi dan kabilar Bachama, wanda ake zargin bafillace ne,
makiyayi.

A watan Yuli, wata mace, dauke da boma-bomai, ta kashe mutane takwas, ta
raunata 18, kafin sallar asuba, a masallacin garin Maiduguri. A watan Janairu,
hukumomi sun kuma tarwatsa wani harin, da nakiyoyi, kusa da masallacin garin
Maiduguri, lokacin da, a cewar rahotanni, wani dan bangar farar hula, ya dakatar
da mai dauke da boma-boman kai wa ga masallacin. Dukansu, sun rasa rayukansu,
a wannan tarwatsewar nakiyar.

A watan Yuni, wadansu masu wani addinin gargajiya, da ake kira macukule, sun
kai hari, a wani masallaci dake Karamar Hukumar Moba, ta Jihar Ekiti, inda suka
raunana masallata biyar, ciki har da liman. Macukulen ya gargadi musulmin da



kada su yi salla, yayinda su masu addinin na gargajiya suka fito bikinsu, na
Egungun.

Wata Kungiyar NGO, dake Birnin Lagos, mai suna Muslim Rights Concern, ta ce,
ana hana dalibai mata, sanya hijabi, a Jami’ar Adeleke, dake Jihar Osun,da kuma
Jami’ar Afe Babalola, dake Jihar Ekiti, wadanda dukansu, masu zaman kansu ne.

A cewar rahotannin duniya, a Jihar Kaduna, wakilan Kungiyar IMN, sun ziyarci
mujami’u, uku, domin yin bikin Kirsimati, da kiristoci. Kungiyar ta IMN, ta bayar
da shawarar da a rikKa haKuri da juna, dangane da zaman cudanyar mabiya addinai,
a lokacin da ta kai ziyarar.

Shugabannin addinai, da dama, sun fito fili, sun goyi bayan haKuri da juna, da
cudanya tsakanin mabiya addinai, domin magance tashe-tashen hankula. A watan
Janairu, Cibiyar Huldar Addinai da Tantaunawa, ta Sarki Abdullah Bin Abdulaziz,
ta kira wani taron kwanaki biyu, game da yadda za a bullo da tantaunawar Kut-da-
Kut, tsakanin mabiya addinai. A wajen taron, Sultan na Sokoto, ya yi tir da abinda
ya kira, Karuwar miyagun kalamai, a wajen wa’azi, a Kasa.

A watan Janairu, shguabannin addinai, da na siyasa, sun gudanar da wani taron
zaman lafiya da sasantawa, a kudancin Kaduna, bisa KoKarin magance tashin
hankali, tsakanin, musamman, manoma Kkiristoci, da makiyaya, musulmi. Tawagar
ta hada da tsohon shugaban Kasa, Janar Abdulsalami Abubakar, da Cardinal John
Onaiyekan, da Bishop Matthew Kukah, da kuma Sultan na Sokoto, Sa’ad
Abubakar. Janar Abubakar ya ce, babu wani addinin da yake kiran da a tayar da
hankali, don haka, dole, a gurfanar da masu aikata laifuka, muddin ana son tabbatar
da zaman lafiya.

A watan Janairu, shugabannin kiristoci da musulmi, 100, suka hallara, domin kafa
Babban Taron Tantaunawa Don Zaman Lafiya, (IDFP), wani taro, na wakilan
musulmi da kiristoci, domin magance tashin-tashinar addini, musamman, a
yankunan dake tashe-tashen hankula, na jihohin Kaduna, da Plateau, da Yobe, da
Taraba, da Borno da kuma Adamawa. Shugabannin addinan, sun zabi Sultan na
Sokoto, Sa’ad Abubakar da kuma Shugaban Kungiyar CAN, Samson Ayokunle, su
shugabanci taron na IDFP. Dattawan taron sun hada da manyan shugabannin
addinai, da sarakunan gargajiya, a dukan fadin Kasa.

A ranar tunawa da hijabi, wata ranar 1, ga watan Fabrairu ke nan, wata hadakar
Kungiyoyin mata, sun yi jawabi ga manema labaru, a Alausa, a inda matan suka
tantauna al’amurran da suka jibanci sanya hijabi, a matsayin wata damar da tsarin
mulki ya bayar, da, dole, za gwamnati za ta ci gaba da karewa, ta hanyar dokoki.



SASHE NA IV. MANUFOFIN KASAR AMIRKA DA TSOMA BAKINTA

Jami’an ofishin Jakadancin Kasar Amirka, da kuma jami’an gwamnatin Kasar ta
Amirka, sun kawo ziyarar inganta ‘yancin gudanar da addini, da juriya da juna, a
kowane lokaci, tare da jami’an gwamnati, da shugabannin addinai, da Kungiyoyin
al’'umma, masu zaman kansu. A watan Fabrairu, jakada ya sadu da ministan
harkokin Kasashen waje, domin bayyana goyon bayan Kasar Amirka, na KoKarin
Karfafa ‘yancin gudanar da addini, da kuma magance munanan ra’ayoyi,
musamman, a arewa maso gabas. A watan Maris, jakada ya sadu da gwamnan
Jihar Plateau, domin tantauna KoKarin da yake yi, na haifar da zaman lafiya, da
amincewa da juna, tsakanin kiristoci da musulmi, bayan share shekaru, ana artabun
kabilanci da addini. A watan Agusta, jami’an ofishin jakadancin Amirka, sun kira
wani taro, na jami’ai, daga ma’aikatun noma, da cikin gida, da ‘yan sanda, da soja,
da kuma wakilan majalisun dattijai da wakilai, domin tantauna shawarwarin da za
a rage tashin rikici, tsakanin manoma da makiyaya, a Kasa. A watan Oktoba,
jakada ya sadu da gwamnatin Jihar Kano, domin tantauna KoKarin da yake yi, na
magance miyagun ra’ayoyi.

A watan Janairu, ofishin jakadanci ya kira wani taron tantaunawa, tare da
shugabannin kiristoci da musulmi, domin nanata goyon bayan Kasar Amirka, game
da ‘yancin gudanar da addini, da kuma taimaka wa Karin danKon zumunci,
tsakanin shugabannin addinai, biyu, domin Karfafa hadin kan Kasa. A watan
Fabrairu, jakada, ya sadu da shugaban Kungiyar CAN, don ci gaba d ataimaka wa
KoKarin da yake yi, a tantaunawa, tsakanin kiristoci da musulmi. A watan Afrilu,
ofishin jakadanci, ya kira wani taron manoma da makiyaya, da ya hada manoma da
makiyayan jihohi har 16, wadanda suka tantauna abubuwan dake haddasa tashe-
tashen hankula, ciki har da na addini. A watan Agusta, jakada, da sauran jami’an
ofishin jakadanci, sun yi wata tantaunawa, tare da shugabannin addinai, ciki har da
wakilan Kungiyar CAN, da na Jama’atu Nasril Islam, babban rumfar addinin
musulunci, domin tabbatar da goyon bayan Amirka, ga KoKarin addinai, na
warware duk wata sarkKakKiya, tsakanin mabiya addinan.

A watan Nuwamba, MuKaddashin Sakataren Gwamnati, ya sadu da shugabannin
addinan kiristoci da musulmi, domin bayyana goyon bayan Kasar Amirka, ga
hadin kan Kungiyoyin addinai, da kuma taimaka wa KoKarinsu.

Karamin Ofishin Jakadancin Kasar Amirka, dake Lagos, zai ci gaba da tantaunawa
juriya tsakanin addinai, da gina wata zumunta, tare da dimbin shugabannin
addinai.



